NARRAZIOA  

	Testu antolaketa

HELBURUA: Gertatutakoa kontatzea (erreala edo fikziozkoa) 

EGITURA: 

Lineala da.

Hasiera.

Garapena.

Bukaera. 

ELEMENTUAK:

· Narratzailea:  kontatzen duena . 

· Pertsonaiak: istorioan parte hartzen dutenak. 

· Gertaera: istorioak dituzten gora beherak.

· Tokia: gertaeraren espazioa.

· Denbora: Momentuan edo lehen.


	MENDIAN GALDUTA

Pasa den igandean Aitor, Nerea eta ni mendira, Arbayun aldera, eguna pasatzera atera ginen. 

Udaberriko egun eguzkitsu eta zoragarri bat zen eta bazkaria motxilan hartu eta goizeko 9:00etako autobusa hartu genuen. 9:45ean iritsi ginen eta mendi tontorrerako  bidea hartu genuen. 

Hasieran, bidea oso zabala zen eta lasai-lasai solasean joan ginen hirurok. Gero, basoan sartu ginen; aldapa handia zen eta bero egiten zuen. Nerea nekatuta zegoen eta zuhaitz baten azpian eserita gelditu  ginen. Gosaldu, ura edan eta aurrera egin genuen baino, okerreko bidea hartu genuen.

Arratsaldea guztia ibili eta ibili pasa genuen eta basoa ez zen bukatzen. Aitorrek, oso ausarta da eta, lasai egoteko esaten zigun. Azkenean basotik atera eta zelai zabal-zabal batera iritsi ginen.

Gaueko 9ak ziren eta iluntzen ari zen. Zer egin? Nola itzuli etxera? Harkaitz baten azpian lo egiten geratu ginen.

Hurrengo egunean,  aurrera  jarraitu genuen eta halako batean laku txiki baten ondoan kanping denda batekin topo egin genuen; inor ez zegoen baina, gaua arte han gelditu ginen.

 Iluntzean Gasteizko lau gazte agertu ziren. Denda txikia zen baina, haiekin gelditzeko esan ziguten.  Gure etxetik oso urruti geunden.

Oso gustura egon ginen aste bat mendian; lagun egin ginen. Lakuko ura edan eta belarrak eta loreak jaten genituen.

Halako batean, helikoptero bat agertu zen gure  gainean. Herriko erreskate talde bat gure bila etorri zen. Nik ez nuen helikopteroan sartu nahi eta hasieran negar egin nuen baina, gero, oso esperientzia polita izan zen. 

Ordu erdi batean etxean ginen. Han zegoen herriko jende guztia zerura begira. Hauxe izan da nire bizitzako abentura eta hala bazan edo ez bazan  sar dadila kalabazan eta atera dadila nire herriko plazan.
	Hizkuntza

Ezaugarriak
HITZ MOTAK:

Izen propioak (pertsonaiak)

Adjektiboak (ausarta, lasaia)

Esapideak (bazen behin, behin batean, udaberriko egun eguzkitsu batean…)

ADITZA 

Lehen aldian. Lehenengo edo hirugarren pertsonan narratzen da.

ESALDIAK:

Orokorrean sinpleak dira, edo koordinatuak edo justa-postuak, ekintza erritmo biziagoan kontatzeko asmoz.

KONEKTOREAK:

Egun batean, orduan, gero, … beraz, hurrengo egunean, horren ondorioz, halako batean, azkenean …

